
KIRISH

EKOLOGIK QONUNCHILIKNI TAKOMILLASHTIRISH VA 
“YASHIL” TARAQQIYOT BORASIDAGI PARLAMENT NAZORATI

Xamzayev Abdushukur Xudoykulovich
O‘zbekiston Respublikasi Oliy Majlisi Qonunchilik palatasidagi 
O‘zbekiston ekologik partiyasi fraksiyasining rahbari 

Hurmatli konferensiya ishtirokchilari!

Xonimlar va janoblar!
Jahonda kechayotgan iqlim o‘zgarishi, biologik xilma-xillikning qisqarishi, suv resurslari tanqisligi, yerlarning 

degradatsiyasi va atrof-muhit ifloslanishi kabi ekologik tahdidlar barcha davlatlar oldida umumiy vazifalarni qo‘ymoqda. 
Bu esa ekologik xavfsizlikni ta’minlash, tabiiy resurslardan oqilona foydalanish hamda barqaror rivojlanishning huquqiy 
asoslarini mustahkamlashni davlat siyosatining ustuvor yo‘nalishlaridan biri sifatida belgilashni taqozo etmoqda.

“Yashil” taraqqiyotni ta’minlash zamon talablariga javob beradigan qonunchilik bazasini shakllantirish, uni muntazam 
takomillashtirib borish hamda qabul qilingan qonunlar ijrosi ustidan samarali parlament nazoratini ta’minlash bilan 
chambarchas bog‘liqdir.

Muhim ijtimoiy, iqtisodiy va siyosiy ahamiyatga ega bo‘lgan ekologik munosabatlarni huquqiy tartibga solishga 
qaratilgan ekologik qonunchilik samaradorligini oshirish muhim omil hisoblanadi.

So‘nggi yillarda Yangi O‘zbekistonda atrof-muhitni muhofaza qilish, ekologik xavfsizlikni ta’minlash va “yashil” iqtisodiyot 
tamoyillarini hayotga keng joriy etishga qaratilgan keng ko‘lamli islohotlar amalga oshirilmoqda. Mazkur islohotlarning 
huquqiy poydevorini mustahkamlash hamda ularning ijrosini ta’minlashda parlamentning o‘rni va mas’uliyati tobora ortib 
bormoqda.

Ekologik xavfsizlikni ta’minlash va “yashil” taraqqiyotga erishish har qanday davlatning puxta o‘ylangan huquqiy 
siyosatiga bevosita bog‘liqdir. Shu nuqtai nazardan, so‘nggi yillarda Yangi O‘zbekistonda ekologik sohadagi qonunchilikni 
xalqaro standartlar asosida takomillashtirishga qaratilgan tizimli islohotlar amalga oshirilmoqda.

Eng avvalo, 2023-yilda xalqimizning xohish-istaklari asosida qabul qilingan O‘zbekiston Respublikasining yangi 
tahrirdagi Konstitutsiyasi muqaddimasidagi «mamlakatimizning bebaho tabiiy boyliklarini ko‘paytirishga, hozirgi va kelajak 
avlodlar uchun asrab-avaylashga hamda atrof-muhit musaffoligini saqlashga astoydil ahd qilib...» degan jumlalar ham bu 
borada mamlakatimiz o‘zining aniq va mustahkam pozitsiyasiga ega ekanini anglatadi. Bundan tashqari, Bosh Qomusimizda 
ijtimoiy, iqtisodiy huquqlar qatori «ekologik huquq» tushunchasi kiritildi.

Xususan, fuqarolarning qulay atrof-muhitga bo‘lgan huquqi, tabiiy boyliklarni asrab-avaylash hamda kelgusi avlodlar 
manfaatlarini ta’minlash davlatning ustuvor vazifalaridan biri sifatida belgilandi.

Keyingi yillarda o‘rmonlardan foydalanish, yaylovlarni muhofaza qilish, qayta tiklanuvchi energiya manbalarini 
rivojlantirish, ekologik audit, gidrometeorologiya, organik mahsulotlar ishlab chiqarish, ichimlik suvi ta’minoti hamda suv 
resurslarini boshqarish sohalarida qabul qilingan qonunlar mazkur yo‘nalishda yaxlit huquqiy tizimni shakllantirishga xizmat 
qildi.

So‘nggi yillarda mamlakatimizda ekologik qonunchilikni takomillashtirishda quyidagi yo‘nalishlar ustuvorlik kasb etdi:
birinchidan, atrof tabiiy muhitni muhofaza qilish va ekologik xavfsizlikni ta’minlash;
ikkinchidan, iqlim o‘zgarishi oqibatlarini yumshatish va oldini olish, “yashil” iqtisodiyotni rivojlantirish;
uchinchidan, yerdan foydalanish va muhofaza qilish;
to‘rtinchidan, yer osti boyliklaridan foydalanish va muhofaza qilish;
beshinchidan, suvdan foydalanish va muhofaza qilish;
oltinchidan, o‘simlik dunyosidan foydalanish va muhofaza qilish;
yettinchidan, hayvonot dunyosini muhofaza qilish va undan foydalanish;
sakkizinchidan, atmosfera havosini muhofaza qilish qonunchiligi;
to‘qqizinchidan, gidrometeorologiya sohasi.

Hurmatli konferensiya ishtirokchilari!
2016–2025-yillarning o‘zida ekologiya va atrof-muhitni muhofaza qilish sohasida 30 ga yaqin qonun qabul qilinib, ular 

ekologik munosabatlarni huquqiy tartibga solishning zamonaviy tizimini yaratish uchun poydevor bo‘ldi.
Jumladan, “Hayvonot dunyosini muhofaza qilish va undan foydalanish to‘g‘risida”, “O‘simlik dunyosini muhofaza qilish 

va undan foydalanish to‘g‘risida”, “O‘rmon to‘g‘risida”, “Qayta tiklanuvchi energiya manbalari to‘g‘risida”, “Ekologik audit 
to‘g‘risida”, “Gidrometeorologiya faoliyati to‘g‘risida”, “Organik mahsulotlar to‘g‘risida”, “Tuproqni muhofaza qilish va uning 
unumdorligini oshirish to‘g‘risida”, “Ekologik ekspertiza, atrof-muhitga ta’sirni baholash va strategik ekologik baholash 
to‘g‘risida”, “Issiqxona gazlarining chiqarilishini cheklash to‘g‘risida”gi yaxlit va yangi tahrirdagi qonunlar hamda Suv 
kodeksining qabul qilinishi mamlakatimizda ekologik siyosatning huquqiy asoslarini yangi bosqichga olib chiqdi.

Mazkur qonunlar nafaqat tabiiy resurslarni muhofaza qilishning huquqiy mexanizmlarini takomillashtirdi, balki iqlim 
o‘zgarishiga moslashish, “yashil” iqtisodiyotni rivojlantirish, qayta tiklanuvchi energiya manbalarini keng joriy etish, 
biologik xilma-xillikni asrash hamda ekologik xavfsizlikni ta’minlashga qaratilgan davlat siyosatining huquqiy poydevorini 
mustahkamladi.

Bugungi kunda ekologik qonunchilikning asosiy vazifasi faqat tabiatni muhofaza qilish bilan cheklanmaydi. U investitsiya 
siyosatini shakllantirish, resurslardan samarali foydalanish, “yashil” texnologiyalarni rag‘batlantirish, iqlim o‘zgarishi 
oqibatlariga moslashish hamda aholining munosib hayot sifatini ta’minlashning muhim huquqiy omiliga aylanmoqda.

Mamlakatimiz xalqaro huquqning teng huquqli subyekti sifatida bir qator xalqaro hujjatlarga qo‘shildi.
Xususan:
Qonunchilik palatasi majlislarida hukumat a’zolarining Qonunchilik palatasi deputatlari savollariga javoblarini eshitish 

— “Hukumat soati”;
davlat organlari rahbarlarining o‘z faoliyati masalalari yuzasidan axborotini eshitish;
Qonunchilik palatasi tomonidan davlat organlarining mansabdor shaxslariga qonunlar va davlat dasturlarining ijrosi 

masalalari yuzasidan parlament so‘rovi yuborish;
Qonunchilik palatasining tegishli qo‘mitasi tomonidan davlat organlari rahbarlarining axborotini eshitish;
qonun hujjatlarining ijrosi holatini va huquqni qo‘llash amaliyotini tegishli qo‘mita tomonidan o‘rganish hamda qonunosti 

hujjatlarining qabul qilinishi yuzasidan monitoringni amalga oshirish;
deputatlik so‘rovlari yuborish va boshqa shakllarda amalga oshirilmoqda.
O‘zbekiston Ekologik partiyasi fraksiyasi va uning deputatlari ham mazkur jarayonlarda faol ishtirok etmoqda.
2025-yil davomida Ekologik partiya fraksiyasi tashabbusi bilan ekologik masalalar yuzasidan 2 marotaba hukumat 

a’zolarining axboroti eshitildi va davlat organlarining mansabdor shaxslariga 3 marotaba parlament so‘rovi yuborildi.
Shu bilan birga, fraksiya yig‘ilishlarida sohadagi qonunlar va davlat dasturlarining ijrosi yuzasidan 13 marotaba tegishli 

mansabdor shaxslarning axborotlari eshitildi.

Hurmatli anjuman ishtirokchilari!
Fraksiyamiz Qonunchilik palatasi deputatlari bilan hamkorlikda kelgusida ekologiya va atrof-muhitni muhofaza qilish 

sohasidagi qonunlarni tizimlashtirish, qonunlarda huquqiy tartibga solish mexanizmlarini aniq belgilashga qaratilgan qonun 
loyihalari ustida ish olib bormoqda.

Jumladan:
ekologik qonunchilikni tizimlashtirish va kodifikatsiyalashga qaratilgan O‘zbekiston Respublikasi Ekologiya kodeksini 

maromiga yetkazish;
“Hayvonlarni shafqatsiz munosabatdan himoya qilish to‘g‘risida”gi qonun loyihasini;
“Atmosfera havosini muhofaza qilish to‘g‘risida”gi qonun loyihasini yangi tahrirda;
“Muhofaza etiladigan tabiiy hududlar to‘g‘risida”gi qonun loyihasini yangi tahrirda;
“Chiqindilar to‘g‘risida”gi qonun loyihasini yangi tahrirda;
“Atrof-muhit monitoringi to‘g‘risida”gi yangi qonun loyihasini ishlab chiqish oldimizda turgan ustuvor vazifalar 

hisoblanadi.

Hurmatli konferensiya ishtirokchilari!
Xulosa o‘rnida aytishimiz mumkinki, Yangi O‘zbekistonda ekologik qonunchilikni takomillashtirish va “yashil” taraqqiyotni 

ta’minlash jarayonida parlament nafaqat qonun qabul qiluvchi oliy vakillik organi, balki qabul qilingan qonunlarning hayotga 
to‘liq va samarali tatbiq etilishi ustidan ta’sirchan nazoratni amalga oshiruvchi muhim konstitutsiyaviy institut sifatida ham 
alohida o‘rin tutadi.

Ishonchim komilki, mazkur xalqaro konferensiya doirasida bildiriladigan ilmiy yondashuvlar, amaliy takliflar va ilg‘or 
tajribalar ekologik qonunchilikni yanada takomillashtirish, o‘zaro tajriba almashish hamda barqaror va “yashil” taraqqiyot 
maqsadlariga erishish yo‘lida muhim muhokama maydoni bo‘lib xizmat qiladi.

E’tiboringiz uchun rahmat!

Annotatsiya. Mazkur tezisda talaba-yoshlarda ekologik-huquqiy madaniyatni rivojlantirishning nazariy 
asoslari, normativ-huquqiy bazasi hamda institutsional mexanizmlari tahlil qilingan. O‘zbekiston Respublikasida 
ekologik xavfsizlikni ta’minlash va barqaror rivojlanish maqsadlariga erishishda parlament, davlat organlari, 
oliy ta’lim muassasalari hamda fuqarolik jamiyati institutlari hamkorligining o‘rni yoritilgan. Tadqiqot davomida 
ekologik-huquqiy madaniyatni rivojlantirishga ta’sir etuvchi omillar tizimli tahlil qilinib, ularni takomillashtirish 
bo‘yicha ilmiy-amaliy takliflar ishlab chiqilgan. Muallif tomonidan talaba-yoshlarning ekologik-huquqiy 
madaniyatini rivojlantirishning institutsional modeli taklif etilgan.

Kalit so‘zlar: ekologik-huquqiy madaniyat, ekologik ta’lim, ekologik ong, parlament, yoshlar, barqaror 
rivojlanish, oliy ta’lim, institutsional mexanizm.

Abstract. This thesis analyzes the theoretical foundations, legal and regulatory framework, and 
institutional mechanisms for developing environmental and legal culture among university students. The 
role of cooperation among parliament, government bodies, higher education institutions, and civil society 
organizations in ensuring environmental security and achieving sustainable development goals in the Republic 
of Uzbekistan is examined. The study systematically analyzes the factors influencing the development of 
environmental and legal culture and proposes scientific and practical recommendations for improving these 
mechanisms. The author also proposes an institutional model for developing environmental and legal culture 
among university students.

Keywords: environmental and legal culture, environmental education, environmental awareness, 
parliament, youth, sustainable development, higher education, institutional mechanism.

Аннотация. В данном тезисе проанализированы теоретические основы, нормативно-правовая 
база и институциональные механизмы развития эколого-правовой культуры студенческой молодёжи. 
Рассмотрена роль взаимодействия парламента, государственных органов, высших образовательных 
учреждений и институтов гражданского общества в обеспечении экологической безопасности и 
достижении целей устойчивого развития в Республике Узбекистан. В ходе исследования системно 
проанализированы факторы, влияющие на развитие эколого-правовой культуры, и разработаны 
научно-практические предложения по совершенствованию соответствующих механизмов. Автором 
предложена институциональная модель развития эколого-правовой культуры студенческой 
молодёжи.

Ключевые слова: эколого-правовая культура, экологическое образование, экологическое сознание, 
парламент, молодёжь, устойчивое развитие, высшее образование, институциональный механизм.

K I R I S H
XXI asrda ekologik muammolar, jumladan, iqlim o‘zgarishi, tabiiy resurslarning kamayishi va atrof-muhitning 

ifloslanishi global taraqqiyotga jiddiy tahdid solmoqda. Shu bois ekologik xavfsizlikni ta’minlash va barqaror 
rivojlanishga erishishda ekologik-huquqiy madaniyatni yuksaltirish dolzarb vazifalardan biri hisoblanadi.

O‘zbekiston Respublikasida ekologik qonunchilikni takomillashtirish, yashil iqtisodiyot tamoyillarini joriy 
etish hamda ekologik ta’limni rivojlantirish bo‘yicha tizimli islohotlar amalga oshirilmoqda. Mazkur islohotlarning 
samaradorligi fuqarolarning, ayniqsa, talaba-yoshlarning ekologik-huquqiy ongi va madaniyatiga bevosita 
bog‘liq.

Talaba-yoshlar kelajakdagi mutaxassislar sifatida ekologik mas’uliyatni chuqur anglashlari, ekologik 
qonunchilikka hurmat bilan yondashishlari va barqaror rivojlanish tamoyillariga amal qilishlari zarur. Shu sababli 
ekologik-huquqiy madaniyatni rivojlantirishda parlament, davlat organlari, oliy ta’lim muassasalari va fuqarolik 
jamiyati institutlarining o‘zaro hamkorligiga asoslangan institutsional mexanizmlarni takomillashtirish muhim 
ahamiyatga ega.

Mazkur tadqiqotning maqsadi talaba-yoshlarda ekologik-huquqiy madaniyatni rivojlantirishning institutsional 
mexanizmlarini tahlil qilish hamda ularni takomillashtirish bo‘yicha ilmiy-amaliy tavsiyalar ishlab chiqishdan 
iborat.

Ekologik-huquqiy madaniyat ekologiya, huquq, pedagogika va davlat boshqaruvi fanlari kesishgan 
nuqtada shakllanayotgan muhim ilmiy yo‘nalishlardan biri hisoblanadi. Barqaror rivojlanish va ekologik 
xavfsizlikni ta’minlashda ekologik-huquqiy madaniyatning o‘rni xalqaro hamjamiyat tomonidan alohida e’tirof 
etilgan.

UNESCOning “Education for Sustainable Development” konsepsiyasida ta’lim shaxsning ekologik 
bilimlari bilan bir qatorda ekologik qadriyatlari, mas’uliyati va amaliy xulq-atvorini rivojlantirishga xizmat qilishi 
ta’kidlangan [4; 10]. Shuningdek, BMTning 2030-yilgacha bo‘lgan Barqaror rivojlanish kun tartibida sifatli ta’lim, 
iqlim o‘zgarishiga qarshi kurash va ekotizimlarni muhofaza qilish o‘zaro bog‘liq ustuvor yo‘nalishlar sifatida 
belgilangan [1].

Huquqiy madaniyat nazariyasiga oid tadqiqotlarda S. S. Alekseev huquqiy bilimlar, huquqiy qadriyatlar va 
huquqqa muvofiq xulq-atvorning o‘zaro bog‘liqligini yoritgan [6]. Thomas Dietz va Paul C. Stern esa ekologik 
baholash hamda qarorlar qabul qilish jarayonida jamoatchilik ishtiroki va fuqarolik institutlari hamkorligining 
ahamiyatini asoslagan [7].

Xalqaro hujjatlarda ekologik ta’limning uzluksizligini ta’minlash, ekologik savodxonlikni oshirish 
va ekologik mas’uliyatni mustahkamlash zarurligi qayd etilgan [4; 10]. O‘zbekiston Respublikasining 
Konstitutsiyasi, ekologik qonunchiligi va strategik dasturlarida esa atrof-muhitni muhofaza qilish, ekologik 
xavfsizlikni ta’minlash hamda davlat organlarining ushbu yo‘nalishdagi faoliyatini takomillashtirishning 
huquqiy asoslari belgilangan [2; 3].

Tahlillar mavjud ilmiy manbalarda ekologik-huquqiy madaniyatning nazariy va institutsional jihatlari 
yoritilganini ko‘rsatadi. Shu bilan birga, talaba-yoshlarda ekologik-huquqiy madaniyatni rivojlantirish 
mexanizmlarini parlament, oliy ta’lim muassasalari va fuqarolik jamiyati hamkorligi asosida kompleks o‘rganishga 
doir tadqiqotlarni yanada kengaytirish zarur.

T A H L I L  V A  N A T I J A L A R
Talaba-yoshlarda ekologik-huquqiy madaniyatni rivojlantirishning nazariy asoslari
Ekologik-huquqiy madaniyat shaxsning ekologik qadriyatlari, ekologik bilimlari, amaldagi ekologik 

qonunchilikni bilishi hamda atrof-muhitni muhofaza qilishga qaratilgan huquqiy xulq-atvorining uyg‘unlashgan 
tizimini anglatadi. Ushbu tushuncha umumiy huquqiy madaniyatning tarkibiy qismi bo‘lib, fuqarolarning 
ekologik huquq va majburiyatlarini anglash, tabiiy resurslardan oqilona foydalanish hamda ekologik xavfsizlikni 
ta’minlashdagi faol ishtirokini nazarda tutadi.

Talaba-yoshlarning ekologik-huquqiy madaniyati esa ekologik bilimlarni egallash bilan cheklanmay, ularni 
kundalik hayotda qo‘llash, ekologik qonunchilikka rioya qilish, jamoatchilik nazoratida ishtirok etish va ekologik 
tashabbuslarni qo‘llab-quvvatlash kabi ko‘nikmalarni ham o‘z ichiga oladi.

Bugungi globallashuv sharoitida ekologik muammolar milliy chegaralar bilan cheklanib qolmayotgani 
sababli ekologik-huquqiy madaniyat xalqaro ekologik hamkorlikning ham muhim omillaridan biriga aylanmoqda. 
Shu nuqtai nazardan, oliy ta’lim muassasalarida ekologik-huquqiy madaniyatni rivojlantirish nafaqat ta’lim sifati, 
balki mamlakatning ekologik xavfsizligi va barqaror rivojlanish strategiyasining muhim tarkibiy qismi hisoblanadi.

Tadqiqot doirasida ekologik-huquqiy madaniyatning tarkibi shartli ravishda quyidagi to‘rtta asosiy 
komponentga ajratildi.

1-jadval
Talaba-yoshlarda ekologik-huquqiy madaniyatning tarkibiy komponentlari1

Komponent Mazmuni Natijasi

Kognitiv komponent Ekologik qonunchilik va ekologik 
muammolar bo‘yicha bilimlar Huquqiy savodxonlik shakllanadi

Aksiologik komponent Ekologik qadriyatlar va mas’uliyat Tabiatga ehtiyotkor munosabat 
rivojlanadi

Faoliyat komponenti Ekologik loyihalar, volontyorlik, ekologik 
aksiyalarda ishtirok

Amaliy ekologik kompetensiya 
rivojlanadi

Huquqiy komponent Ekologik huquq va majburiyatlarni anglash Qonunlarga rioya qilish va huquqiy 
mas’uliyat kuchayadi

Muallif tomonidan taklif etilgan ushbu tasnif ekologik-huquqiy madaniyatni baholash va uni rivojlantirish 
mezonlarini tizimlashtirishga xizmat qiladi.

Oliy ta’lim muassasalarida ekologik-huquqiy madaniyatni rivojlantirish holatining tahlili
So‘nggi yillarda O‘zbekistonda ekologik ta’limni rivojlantirish va oliy ta’lim tizimiga ekologiya, barqaror 

rivojlanish hamda yashil iqtisodiyot yo‘nalishlarini keng joriy etish bo‘yicha muhim islohotlar amalga oshirilmoqda. 
Shu bilan birga, tahlil natijalari ekologik-huquqiy madaniyatni rivojlantirish tizimida takomillashtirilishi lozim 
bo‘lgan ayrim jihatlar mavjudligini ko‘rsatadi.

Jumladan, ekologik-huquqiy ta’limning fanlararo integratsiyasini yanada rivojlantirish hamda ekologik 
qonunchilikni amaliyot bilan bog‘lash mexanizmlarini takomillashtirish zarurati mavjud.

Shuningdek, oliy ta’lim muassasalari, parlament va fuqarolik jamiyati institutlari o‘rtasidagi hamkorlikni tizimli 
asosda rivojlantirish hamda talabalarning ekologik-huquqiy madaniyatini baholash mezonlari va monitoring 
mexanizmlarini takomillashtirish maqsadga muvofiq.

Mazkur jihatlar ekologik-huquqiy madaniyatni rivojlantirishning institutsional mexanizmlarini yanada 
takomillashtirish muhimligini ko‘rsatadi.

Parlamentning ekologik-huquqiy madaniyatni rivojlantirishdagi institutsional o‘rni
Parlament ekologik siyosatning huquqiy asoslarini shakllantirish, ekologik qonunlarni qabul qilish, 

ularning ijrosi ustidan parlament nazoratini amalga oshirish, ekologik siyosat samaradorligini baholash hamda 
jamoatchilik manfaatlarini ifodalashda muhim institutlardan biri hisoblanadi.

Parlamentning ekologik-huquqiy madaniyatni rivojlantirishdagi roli quyidagi yo‘nalishlarda namoyon bo‘ladi:
• ekologik qonunchilikni zamonaviy xalqaro standartlar asosida takomillashtirish;
• ekologik ta’lim va ekologik tarbiyaga oid davlat dasturlarini qo‘llab-quvvatlash;
• yoshlarni ekologik qonunchilik muhokamalariga jalb etish;
• parlament eshituvlari va ochiq muloqotlar orqali ekologik muammolar yuzasidan jamoatchilik nazoratini 

kuchaytirish;
• xalqaro parlamentlararo ekologik hamkorlikni rivojlantirish.
Ayniqsa, yoshlarning parlament faoliyati bilan yaqindan tanishishi, qonun ijodkorligi jarayonida ishtirok etishi 

va ekologik tashabbuslarni ilgari surishi ularning huquqiy madaniyatini rivojlantirishda muhim omil hisoblanadi.

2-jadval
Talaba-yoshlarda ekologik-huquqiy madaniyatni rivojlantirishning institutsional modeli2

Institutsional subyekt Asosiy vazifalari Hamkorlik 
yo‘nalishi Kutilayotgan natija

O‘zbekiston 
Respublikasi Oliy Majlisi

Ekologik qonunchilikni 
takomillashtirish, parlament 
nazoratini amalga oshirish, 
ekologik siyosatni qo‘llab-

quvvatlash

Vazirliklar, OTMlar, 
fuqarolik jamiyati 

institutlari

Huquqiy asoslarning 
mustahkamlanishi va ekologik 

siyosat samaradorligining 
oshishi

Ekologiya, atrof-muhitni 
muhofaza qilish va iqlim 

o‘zgarishi vazirligi

Ekologik siyosatni amalga 
oshirish, ekologik dasturlarni 

ishlab chiqish va muvofiqlashtirish

OTMlar, mahalliy 
hokimliklar, NNTlar

Ekologik ta’lim va amaliy 
tashabbuslarning rivojlanishi

1	  Manba: muallif ishlanmasi.
2	  Manba: muallif ishlanmasi.

Institutsional subyekt Asosiy vazifalari Hamkorlik 
yo‘nalishi Kutilayotgan natija

Oliy ta’lim muassasalari
Ekologik ta’limni tashkil etish, ilmiy 

tadqiqotlar olib borish, ekologik 
kompetensiyalarni shakllantirish

Parlament, 
vazirliklar, NNTlar, 

mahalliy hamjamiyat

Talaba-yoshlarda ekologik-
huquqiy bilim, ko‘nikma va 

kompetensiyalarning rivojlanishi

Fuqarolik jamiyati 
institutlari va ekologik 

NNTlar

Ekologik loyihalar, targ‘ibot ishlari, 
jamoatchilik nazoratini amalga 

oshirish

OTMlar, davlat 
organlari, mahallalar

Talabalarning ijtimoiy faolligi va 
ekologik mas’uliyatining oshishi

Mahalla va mahalliy 
hokimliklar

Hududiy ekologik tashabbuslarni 
qo‘llab-quvvatlash, aholining 

ekologik madaniyatini oshirish

OTMlar, NNTlar, 
davlat organlari

Ekologik tashabbuslarning 
mahalliy darajada samarali 

amalga oshirilishi

Talaba-yoshlar

Ekologik qonunchilikka rioya 
qilish, ekologik loyihalarda 

ishtirok etish, ekologik volontyorlik 
faoliyatini rivojlantirish

Barcha institutlar 
bilan hamkorlik

Rivojlangan ekologik-huquqiy 
madaniyat, ekologik mas’uliyat 

va fuqarolik pozitsiyasining 
shakllanishi

Jadvaldan ko‘rinib turibdiki, talaba-yoshlarda ekologik-huquqiy madaniyatni rivojlantirish yagona tashkilot 
faoliyati bilan cheklanmaydi. Mazkur jarayon O‘zbekiston Respublikasi Oliy Majlisi, Ekologiya vazirligi, oliy 
ta’lim muassasalari, fuqarolik jamiyati institutlari, mahalliy hokimliklar va talaba-yoshlarning o‘zaro hamkorligiga 
asoslangan yaxlit institutsional tizimni talab etadi. Har bir subyektning vakolat va vazifalarini aniq belgilash 
ekologik ta’limning uzluksizligini ta’minlashga ko‘maklashadi hamda talabalarda ekologik-huquqiy ong, ekologik 
mas’uliyat va amaliy ekologik faoliyat ko‘nikmalarini shakllantirishga xizmat qiladi.

Tadqiqot natijalari talaba-yoshlarda ekologik-huquqiy madaniyatni rivojlantirish ekologik islohotlar va 
barqaror rivojlanish maqsadlari bilan uzviy bog‘liqligini ko‘rsatdi. Mazkur jarayonda parlament, davlat organlari, 
oliy ta’lim muassasalari va fuqarolik jamiyati institutlarining o‘zaro hamkorligini kuchaytirish muhim ahamiyatga 
ega.

Tahlillar asosida quyidagi ustuvor yo‘nalishlar taklif etiladi:
• oliy ta’lim tizimida ekologik-huquqiy ta’limni fanlararo integratsiya qilish;
• parlament va oliy ta’lim muassasalari hamkorligini rivojlantirish hamda yoshlarni ekologik qonunchilik 

muhokamalariga jalb etish;
• ekologik volontyorlik va jamoatchilik nazoratini qo‘llab-quvvatlash;
• ekologik-huquqiy ta’limda raqamli platformalar va innovatsion texnologiyalarni keng joriy etish;
• ekologik-huquqiy madaniyatni baholashning zamonaviy mezon va indikatorlarini ishlab chiqish.
Mazkur yo‘nalishlarni amaliyotga tatbiq etish talaba-yoshlarda ekologik-huquqiy madaniyatni yuksaltirish, 

ekologik qonunchilikka hurmatni mustahkamlash hamda ekologik barqarorlikni ta’minlashga xizmat qiladi.

X U L O S A  V A  T A K L I F L A R
Tadqiqot natijalari shuni ko‘rsatdiki, talaba-yoshlarda ekologik-huquqiy madaniyatni rivojlantirish ekologik 

barqarorlikni ta’minlash va barqaror rivojlanish maqsadlariga erishishning muhim omillaridan biridir. Mazkur 
jarayon faqat ta’lim tizimi bilan cheklanmay, parlament, davlat organlari, oliy ta’lim muassasalari hamda fuqarolik 
jamiyati institutlarining o‘zaro hamkorligiga asoslangan institutsional yondashuvni talab etadi.

Tadqiqot davomida taklif etilgan institutsional model ekologik-huquqiy madaniyatni rivojlantirishda 
manfaatdor subyektlarning hamkorligini kuchaytirishga xizmat qilishi asoslandi. Shuningdek, xorijiy tajriba tahlili 
ekologik ta’limni takomillashtirishda fanlararo yondashuv, raqamli ta’lim texnologiyalari va ekologik volontyorlikni 
rivojlantirish muhim ahamiyatga ega ekanligini ko‘rsatdi.

Tadqiqot natijalari asosida oliy ta’lim tizimida ekologik-huquqiy ta’limni takomillashtirish, ekologik 
kompetensiyalarni rivojlantirish, parlament va oliy ta’lim muassasalari hamkorligini kuchaytirish hamda ekologik-
huquqiy madaniyatni baholashning zamonaviy mexanizmlarini joriy etish bo‘yicha ilmiy-amaliy tavsiyalar ishlab 
chiqildi. Mazkur takliflarni amalga oshirish talaba-yoshlarning ekologik mas’uliyati va huquqiy madaniyatini 
yuksaltirishga ko‘maklashishi mumkin.

